<< ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՕԳՈՍՏՈՍԻ 25-Ի N1241-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ԵՎ ԳՈՒՅՔԻ ԱՊԱՄՈՆՏԱԺՈՒՄԸ ԿԱԶՄԱԿԵՐՊԵԼՈՒ ՄԱՍԻՆ>>

ՀՀ կառավարության  որոշման նախագծի վերաբերյալ
շահագրգիռ  մարմիններից ստացված առարկությունների և առաջարկությունների ամփոփման վերաբերյալ
	Առարկության, առաջարկության հեղինակը,

գրության ստացման ամսաթիվը, գրության համարը
	Առարկության.առաջարկության բովանդակությունը
	Եզրակացու-թյուն
	Կատարված փոփոխությունները

	1
	2
	3
	4

	ՀՀ կառավարությանն առընթեր անշարժ գույքի կադաստրի պետական կոմիտե

31.03.2016թ.

ՄՍ/1705-16
	Նախագծի 1-ին կետով լիազորվում է Երևանի քաղաքապետին կազմակերպելու Երևան քաղաքի Արցախի փողոց 4-րդ նրբանցք 10/2 հասցեում գտնվող 2261.6 քառ. մետր մակերեսով 4-րդ կարգի վթարային հանրակացարանային մասնաշենքի ապամոնտաժման աշխատանքները, սակայն նշված հասցեի շենքում առկա են այլ անձանց անվամբ սեփականության իրավունքով գրանցված առանձին տարածքներ, ուստի նշված աշխատանքների կազմակերպումը Երևանի քաղաքապետի կողմից կարող է իրականացվել միայն շենքի բոլոր տարածքները Հայաստանի Հանրապետության անվամբ սեփականության իրավունքով գրանցելուց հետո: Ելնելով վերոգրյալից` առաջարկվում է նախագծի 1-ին կետից հանել շենքի մակերեսի վերաբերյալ տվյալները:
	Ընդունվել է
	Նախագծի 1-ին կետից հանվել են շենքի մակերեսի վերաբերյալ տվյալները: Երևանի քաղաքապետը գրությամբ տեղեկացրել է, որ վերաբնակեցման ծրագրի շրջանակներում երեք բնակարանների սեփականատերերի՝ սեփականության իրավունքով պատկանող բնակարաններն արդեն իսկ փոխանակվել են նոր բնակարաններով: Տեղեկացվել է նաև, որ նույն շենքում հ. 320 բնակարանի սեփականատիրոջ վերաբնակեցումը չէր իրականացվել վերջինիս՝ բնակության վայրից բացակայելու պատճառով: Ներկայումս քաղաքացու կողմից ներկայացվել են անհրաժեշտ փաստաթղթերը և վերջինիս բնակարանը նույնպես փոխանակվել է նոր բնակարանով:

	ՀՀ ֆինանսների նախարարություն

05.04.2016թ.

      N 01/11-1/11416-16
	1. Նախագծով նախատեսվում է լիազորել Երևանի քաղաքապետին Հայաստանի Հանրապետության օրենսդրությամբ սահմանված կարգով կազմակերպելու <<Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ>> պետական կառավարչական հիմնարկին ամրացված Երևան քաղաքի Արցախի փողոց 4-րդ նրբանցք 10/2 հասցեում գտնվող 2261.6 քառ. մետր մակերեսով 4-րդ կարգի վթարային հանրակացարանային մասնաշենքի ապամոնտաժման աշխատանքները: Վերը նշվածի կապակցությամբ առաջարկում ենք ուշադրություն հրավիրել <<Երևան քաղաքում տեղական ինքնակառավարման մասին>> ՀՀ օրենքում (այսուհետ` Օրենք) Երևանի քաղաքապետի լիազորությունների վերաբերյալ առկա իրավակարգավորումներին: 

Օրենքի համաձայն` Երևանի քաղաքապետն ունի համապատասխան պարտադիր և պատվիրակված լիազորություններ: Օրենքի 52-րդ հոդվածի 1-ին մասի 9-րդ կետը սահմանում է, որ Երևանի քաղաքապետը որպես պարտադիր լիազորություն օրենքով կամ կառավարության սահմանած կարգով ինքնուրույն և սեփական պատասխանատվությամբ կազմակերպում և ղեկավարում է պետության պատվիրակած լիազորությունների իրականացումը, իսկ 52-րդ հոդվածի 2-րդ մասի համաձայն`

<<2. Քաղաքապետն իրականացնում է հետևյալ պատվիրակված լիազորությունները. 

1) օրենքով սահմանված կարգով լուծում է Երևանի տարածքում հավաքներ անցկացնելու հարցը. 

2) օրենքով Երևանի քաղաքապետի համար պատվիրակված այլ լիազորություններ>>:


Հիմք ընդունելով վերոգրյալը` Նախագծի նախաբանում անհրաժեշտ է նշել Նախագծի ընդունման համապատասխան իրավական հիմքը: 

2. Նախագծի 1-ին կետում նշված <<կազմակերպելու>> բառն առաջարկում ենք փոխարինել <<կազմակերպելու և ղեկավարելու>> բառերով, իսկ <<ապամոնտաժման աշխատանքները>> բառերը` <<ապամոնտաժման աշխատանքների իրականացումը>> բառերով: 

3. Նախագծի 2-րդ կետում առաջարկում ենք հստակեցնել, թե Երևանի քաղաքապետը ապամոնտաժման աշխատանքների ավարտից հետո ինչ ժամկետում պետք է շինարարական աշխատանքների ավարտը հավաստող համապատասխան փաստաթղթերը ներկայացնի Հայաստանի Հանրապետության կառավարությանն առընթեր պետական գույքի կառավարման վարչություն: 
4. Նախագիծը նախատեսված է որպես անհատական բնույթի իրավական ակտ, սակայն Նախագծի 3-րդ կետով նախատեսվում է փոփոխություն կատարել ՀՀ կառավարության 2011 թվականի օգոստոսի 25-ի N 1241-Ն որոշման մեջ: Վերը նշվածի կապակցությամբ անհրաժեշտ է նշել, որ <<Իրավական ակտերի մասին>> ՀՀ օրենքի 2-րդ հոդվածի 3-րդ մասի համաձայն` նորմատիվ իրավական ակտ է համարվում նաև նորմատիվ իրավական ակտում փոփոխություններ կամ լրացումներ նախատեսող, ինչպես նաև նորմատիվ իրավական ակտի կամ դրա մի մասի գործողությունը դադարեցնող իրավական ակտը, նույնիսկ այդ փոփոխությունների կամ լրացումների իրավական նորմ չպարունակելու դեպքում: Հետևաբար, Նախագծի բնույթն անհրաժեշտ է համապատասխանեցնել վերը նշված պահանջին: 

5. Միևնույն ժամանակ, հիմք ընդունելով Հայաստանի Հանրապետության կառավարության 2012 թվականի ապրիլի 5-ի N 13 արձանագրային որոշման 1-ին կետով հաստատված հավելվածի 178-րդ կետի պահանջը` Նախագծի 3-րդ կետում նշված <<ՀՀ կառավարության>> բառերն անհրաժեշտ է փոխարինել  <<Հայաստանի Հանրապետության կառավարության>> բառերով:
	1. Ընդունվել է 
2. Քննարկվել է
3. Ընդունվել է

4.  Ընդունվել է 

5. Ընդունվել է
	1. Նախագծի նախաբանում հղում է կատարվել նաև <<Երևան քաղաքում տեղական ինքնակառավարման մասին>> ՀՀ օրենքի 52-րդ հոդվածի 1-ին մասի 9-րդ կետին:
2.Նախագծի 1-ին կետում նշված <<ապամոնտաժման աշխատանքները>> բառերը փոխարինվել է <<ապամոնտաժման աշխատանքների իրականացումը>> բառերով: 

3.Փաստաթղթերի ներկայացման համար սահմանվել է <<մեկամսյա>> ժամկետ:
4. Խմբագրվել է

5.Խմբագրվել է



	Երևանի քաղաքապետարան
	Նախագծի վերաբերյալ առաջարկություններ և դիտողություններ չունի

Քննարկվող շենքից երեք բնակարանների սեփականատերերին՝ Սեդա Բաբայանցին, Նազելլա Մովսեսյանին և Անժելլա Եգանյանին 23.10.2015թ. կայացած հ. 3375-Ա, հ.3382-Ա և հ. 3363-Ա որոշումներով, վերաբնակեցում իրականացնելու նպատակով, իրենց սեփականության իրավունքով պատկանող բնակարանները փոխանակվել են նոր բնակարաններով: Միաժամանակ տեղեկացնում եմ, որ նույն շենքում հ. 320 բնակարանի սեփականատեր հանդիսացող Մանուկ Վարտանյանի վերաբնակեցումը չէր իրականացվել վերջինիս՝ բնակության վայրից բացակայելու պատճառով: Ներկայումս քաղաքացու կողմից ներկայացվել են բնակարանի նկատմամբ փաստաթղթերը և վերջինիս 03.05.2016թ. հ. 1576-Ա որոշմամբ վերաբնակեցում իրականացնելու նպատակով վթարային  շենքի իր բնակարանը փոխանակվել է նոր բնակարանով: 

	30.03.2016թ.

N 01/7-1787Հ

05.05.2016թ.

N 01/20-24525 Հ
	

	ՀՀ արդարադատության նախարարություն
20.04.2016թ.

N02/14/4654-16
	Նախագծի նախաբանում անհրաժեշտ է նշել իրավական ակտի այն դրույթը, որով Հայաստանի Հանրապետության կառավարությանն իրավասություն է տրվում նախագծով նախատեսված լիազորությունները Երևանի քաղաքապետին պատվիրակելու համար: Հիշյալ առաջարկությունը բխում է <<Իրավական ակտերի մասին>> Հայաստանի Հանրապետության օրենքի 43-րդ հոդվածի 4-րդ մասի պահանջներից, որոնց համաձայն՝ եթե իրավական ակտը ի կատարումն կամ համաձայն նույն կամ ավելի բարձր իրավաբանական ուժ ունեցող իրավական ակտի կամ դրա մասի է ընդունվում, ապա ընդունվող իրավական ակտի նախաբանում հղում է կատարվում այդ իրավական ակտին` նշելով դրա կրճատ անվանումը և դրա համապատասխան մասը:
	Ընդունվել է

	Նախագծի նախաբանում հղում է կատարվել նաև <<Երևան քաղաքում տեղական ինքնակառավարման մասին>> ՀՀ օրենքի 52-րդ հոդվածի 1-ին մասի 9-րդ կետին:


